
OTR'U̷ JÑAA 

SKUAMA NU MAMA PJE RA TSA'A NE INSTITUTO ELECTORAL A NIMAXI 

NGEKUA RA DYONU̷JI NE JÑIÑI JÑATRJO YO NEJYI ÑE RA XIJI NA JOO 

JANGO GA KJA'A NUJYA. 

JÑAA D'AJA 

YO JU̱SU̷ N'UB'A. 

Yaxu̷ d'aja: nujna jñaa nu ju̱su ̷nub'a ngeje yo ra ts'aa ye te, ra nuji ñe mama jango 

ra ts'aji ñe jango gue dyinu̷ji ye tee yo ne ra tsaji kjain jñiñiji, ñe ra xipjiji na joo jango 

ga kja nujya jango ga mama yo jñana ye jñiñi kja ne Nimaxi. 

Yaxu̷ yeje. Ngekua ra tsaji nujya pez k'u ra:  

I. Skuama nu onu̷: ngeje yo pa̱ra̱ nrexe ye tee, nujna na kjuana, pezi nrezhe yo 

o jñaji ñe o jñanraji ma o dyonu̷ji ye ye jñiñi ma o jñaji k'o nrezhe ye jñaa; 

II. Nujyo dya ja joo: ngeje yo kja'a k'u̷ ra poru̷ o ngeje yo ra so̷'o ̷ ra ts'apu 

wuench'i ye jñiñi, ma pezi yo so̷'o̷ k'u̷ ra potu̷ jango ga  mimi ye jñiñi. 

III. Jñaa jango mama ye jñiñi pje ra ts'aj: ngeje yo mama ye b'epji yo ra tsaji kja 

ne jñiñi. 

IV. Yo mama ye jñaa: Consejo General ne Instituto Electoral a jñiñi Nimaxi. 

V. Yo ra tsa'a: ngeje nu ra dye̷te̷ ye jñiñi jñatjo k'u̷ ngeje ne Instituto Electoral de 

Michoacán. 

VI. Nu mimi kja ne jñiñi: ngeje ne tee nu mimi kja ne jñiñi ñe kja ye b'epji. 

VII. Jñiñi jñatrjo: ngeje nrezhe ye tee yo xi jñaa ne jñatrjo, ñe mimiji jango o teji, 

ximi kjaji ye b'epji yo pjosu̷ in jñiñi, ñe xi kjaji yo mi kjaji ma mi jinkua. 

VIII. yo mama pje ra tsaji: Consejeros Electorales ne Instituto Nacional a jñiñi 

Nimaxi. 

IX. Xiskuama  a jñiñi Nimaxi: Xiskuama nu mama kjo ngeje ne jñiñi Nimaxi. 

X. Tr'axiskuama a jñiñi B'onro:  xiskuama nu mama kjo ngeje ne jñiñi b'onro. 

XI. Pezi k'u̷ so̷'o ̷ ra mama jango gue mimi: ngeje yo pezi ye jñiñi jñatrjo k'u ̷

angezeji ra mamaji jango neji k'u̷ ra mimi ñe jango gue pepji. 

XII. Jñiñi: Jñiñi a Nimaxi. 

XIII. Jmuru̷ nu kjatse ye b'epji: ngeje ne Insituto Electoral a Nimaxi. 



XIV. Jñaa nu jñana: ngeje nu mama k'u̷ so̷'o̷ ra mamaji nujyo ri s'onu̷ji kja ne 

skuama a Nimaxi. 

XV. Nujyo pezi ne jñiñi Nimaxi: Nujyo pezi ne jñiñi Nimaxi, ye ayuantamiento ñe 

ye jmuru̷ yo mama kja ne xiskuama yo pepji ts'eje, ñe nuyjo nre nu pjosu 

b'extrjo, ñe nujyo dya b'extrjo ximi nrezhe nujyo nre yo pepji jango ga mama 

nujna jmuru ̷na. 

XVI. Jango gue pepji ngekua ra dyonuji ye jñiñi: Skuama nu mama ñe a dyu̷su̷ji 

jango gue dyonu̷ji, nujna ra tsaji na joo jango ga mama ye skuama yo jñana 

ye jñiñi jñatrjo ngekua a kjanu ra tsaji na joo in b'epji. 

XVII. Arkate nu mama jango gue tsaji: Nujnu ra mama jango gue tsa nu in chju̱'u̱ 

consejera electoral ngekua ra ts'a nu b'epji k'u̷ ra dye̷te ye jñiñi jñatrjo. 

XVIII. Jñiñi Jñatrjo: Ngeje yo pezi in kjuarma yo a mimi ma mi jinkjua kja ye jomu̷ nu 

jango ka̱ra̱ji nudya ma dyabe ma se̷je ̷ye jñangich'a, angezeji xi peziji jango 

ga pepjiji ñe kjaji yo  i kjaji ma mi jinkjua. 

XIX. Yo re tsa'a: Ngeje yo mama ne Instituto Electorala Nimaxi ngekua ra dyonu̷ji 

ye jñiñi jñatrjo ñe ra mama yo neji; 

XX. Ne Secretario Técinco: ngeje nu ra dye̷te ̷ye jñiñi jñatrjo. 

XXI. Jmuru ̷ jango jñaji: Ngeje nu jmuru̷ji ye b'ezo yo ra dye̷te̷ ye jñaa ñe ye jñiñi 

jñatrjo, jango ra tsaji na joo ñe ra mimi e b'ezo yo ra mama kjo ja̱ o iyo. 

XXII. Jango ga pepjiji kja in jñiñi: ngeje yo mama jango gue mimiji, ñe yo ra tsaji yo 

mi kjaji ma mi jinkjua nrezhe ye jñiñi jñatrjo ñe yo nre ga kja: 

 

ngeje nujye jñaa yo angezeji mamaji ngekua ra jyoduji k'u̷ dya ra k'a e 

wuench'i ñe ra jokuji angezeji ts'eje nrezhe yo k'a kja in jñiñi. 

Yaxu̷ jñii: nu ma ra dyonu̷j ñe ra mamaji kjo ja̱ ngeje yo pezi ye jñiñi jñatrjo ñe ra 

mamaji jango neji k'u̷ ra mimiji. nank'u ̷pezi e jyaxu ̷yo ñana. 

Nrezhe nujyo dya o dyusu̷ji nub'a, ra ts'aji jango ga mama ye xiskuama yo mama k'u ̷

ñana yo si jñaji ñe mimiji d'a jñiñi jñatrjo, ngekua a kjanu ̷ra tsaji nrexe na joo k'u̷ nre 

ri cheji, k'u dya ra xedyiji ñe k'u̷ ra mb'edyeji a ñunu̷. 



Yaxu̷ nziyo: Ngekua nujya ra tsaji ngeje ye jñaa yo ra mama, nujna ñe ye pjosu̷ ñe 

ñana ye jñiñi jñatrjo, o daño jñaa yo ra joku̷ji, nujya pez k'u̷ ra tsa'a ñe ra jñanra k'u ̷

ja̱ ra tsajyi nrezhe ye jñaa. 

Yaxu̷ ts'icha: ngekua ra tsaji nujya pez k'u ̷ne jñiñi jñatrjo ra mama k'u̷ ja̱ nejyi, nujya 

angezeji ra mamaji ma jmuru̷ji ñe mama yo na joo o dya gajoo, ximi ra ñanaji nrezhe 

yo s'onu̷ji ñe jango ga mimiji, ñe jango ga ñanraji ne xoñijomu̷. ma nujya ja̱ ra tsaji 

jango ga mama ye skuama pez k'u̷ ja̱ ra tsaji. 

Yaxu̷ jñanto: jango ga mama ye skuama yo ñana ngeje ne Instituto Electoral a 

Nimaxi, nu jango ga mama ne jyaxu̷ 4, jyadu VII, nujna, ra mama k'u̷ ja̱ o dyonu̷ji ye 

jñiñi yo nejyi. 

ngeje ye jñiñi ñe ye jñatrjo k'o nujnu in arkate yo ra mama jango gue tsaji nujya, pe 

ximi ye jmuru̷ yo ñana nujya ra mb'osu̷ ñe ra jñanra k'u̷ ja̱ ra tsaji na joo, jango 

angezeji ga jñaji ma nujya ra mama k'u ra tsaji ñe ra jñaji k'o in jñaa pez k'u̷ a kjanu 

ra tsaji. 

Yaxu̷ yencho: Ne jñiñi Nimaxia pez k'u̷ ra ñanra ñe ra ñana yo ne ñe mama ye jñiñi 

jñatrjo, nayo a gue xipji yo pa̱ra̱, ximi a kjanu̷ ye arkate ne k'u̷u ra xipji k'u̷ nujya dya 

ga joo, nank'u ̷so̷'o̷ ra tsapju wuenchi in jñiñi jango mimi ye jñatrjo. 

Yaxu jñincho: nrezhe yo ne ra mama o ra dyonu̷ji ye jñiñi jango angezeji ra mamaji, 

nayo a gue xipji yo pa̱ra̱, ximi a kjanu̷ ye arkate ne k'u̷u ra xipji k'u̷ nujya dya ga joo, 

nank'u ̷so̷'o ̷ra tsapju wuenchi in jñiñi jango mimi ye jñatrjo. 

Yaxu̷ zhincho: Ma ra dyoru̷ji k'u̷ ra dyonu̷ji jango gue mimiji ye jñatrjo ñe ra xiji jango 

gue tsaji nujya pez k'u̷ ra tsaji jango ga mama ye skuama nu ñana electoral a jñiñi 

b'onro ngekua ra mimi na joo ye jñiñi jñatrjo. 

Yaxu̷ dyech'a: nujye jñiñi jñatrjo yo mimi jango je̱'e̱ na punkju ̷e ngumu̷, pe angezeji 

pepjiji jango ga kja'a kja in jñiñi, ximi a ngezeji so̷'o̷ ra dyonu̷ji jango nejyi k'u̷ ra mimiji, 

angeze ximi ra juanu̷ji pe ra tsaji jango ga mama nujna skuama na. 

 

 



JÑAA YEJE 

NUJYO RA TSAJI NGEKUA RA DYONU̷ ÑE K'U̷ JA̱ RA MAMA K'U̷ JA̱ NEJYI 

NUJYA YE JÑETRJO. 

Yaxu̷ dyech'a daja: Jango ra dyonu̷ji ñe ra mamaji k'u̷ ja̱ nejyi nujya ye jñiñi jñatrjo 

pez k'u̷ ra otr'u ̷tsaji ga kja ma kja mimiji, ra juanu̷ji, dya ra chu̱ji, ra mba̱ra̱ji na joo, 

ñe nre ra chjeb'i ximi angezeji ra tsaji tseje nujya, nujya ra tsaji jango ga mama ye 

jñaa yo ñana ye jñiñi jñatrjo jango ga mama ne tr'axiskuama a b'onro, ñe ne skuama 

a Nimaxa ñe ye skuma yo ñana nrezhe ne xoñijomu.̷ 

Yaxu̷ dyech'a yeje: Nujnu ra dyonuji ye jñiñi jñatrjo pez k'u ra tsaji, ochi ra xiji jango 

ga kja'a, ñe a ro dyonuj̷i ximi ra mamaji jango gue ngejme, nujya pez k'u ra dyu̷su̷ji 

kja na xiskuama ngekua ra ngasa̱ ye b'ezo yo e̷te̷ ye jñiñi jñatrjo. 

Nre daja nujya ra tsaji ma ra dyonu̷ji ye tee yo ra jñanra nujya pez k'u̷ ra mama kjo 

ja̱ o tsaji na joo, nujya ñe ra unu ̷ne consejo ngekua ra mama kjo ja̱ o tsaji na joo. 

JÑAA JÑII 

JANGO GUE DYONU̷JI YE JÑIÑI JÑATRJO. 

Yaxu̷ dyech'a jñii: Nujnu ra dyonuji ye jñiñi jñatrjo pez k'u ra tsaji, ochi ra xiji jango 

ga kja'a, ñe a ro dyonuj̷i ximi ra mamaji jango gue ngejme, nujya pez k'u ra dyu̷su̷ji 

kja na xiskuama ngekua ra ngasa̱ ye b'ezo yo e̷te̷ ye jñiñi jñatrjo. 

Yaxu ̷dyech'a nziyo: Nujnu ra dyonuji ye jñiñi jñatrjo pez k'u ra tsaji, ochi ra xiji jango 

ga kja'a, ñe a ro dyonuj̷i, nujya so̷'o̷ ra dyoru̷ ne: 

I. Nujyo mimi kja ne jñiñi jñatrjo ra dyotu ne jmu o d'año yo mama k'u̷ ximi so̷'o ̷

ra jñaa kja ne jñiñi jñatrjo. 

II. Ne arkate a Nimaxi, nujna ra ts'a ne Secretaria ne arkate; 

III. Nujyo mama jango gue pepji ne jñiñi Nimaxi, nujyo pjosu̷, ñe nujyo nre nujyo 

dya pepi ne arkate, yo pepji tseje, o daño jango ga tsaa ñe ga pepji; 

IV. ngeje nu ra jñanra k'u̷ ja̱ ra tsaji yo ñana ye jñiñi jñatrjo, ñe yo nre yo pjosu ̷

nujna ngekua ra tsa nujna b'epji ñe daño jango ga tsaa ñe ga pepji; 

V. Arkate nu xiji municipal nu pjosu̷ ñe nujyo nre yo kja nujna b'epji na. 



VI. jñaa nujyo skuama yo dya pepji k'o ne arkate. 

Ma d'a b'ezo ra dyoru̷ k'u̷ ra tsaji ne dyonu̷ jango neji k'u̷ ra mimi ye jñiñi jñatrjo, nujna 

pez k'u̷ ra dyoru̷ nu in arkate nujna dya pa̱ra̱ kjo ja ra dye̷te̷ji, nuja ra dyonu̷ji ngeje 

yo pez k'u̷ ra tsaji nank'u̷ in ñana ne jñiñi jñatrjo. 

Kja ye yaxu̷ II, III, IV, V ñe VI, nujnu ra dyonu̷ji  ñe ma ra mamaji k'u̷ ja̱ ngencho ra 

tsaji yo so̷'o̷ ra ne̷de ̷ne jmu kja in jñiñi. 

Yaxu dyech'a ts'icha. nujyo skuama yo ra unu̷ ne jmu jango oru̷ k'u̷ ra dyonu̷ji jango 

nee ra mimiji ye jñiñi jñatrjo, nujya so̷'o̷ k'u̷ ra dyusu̷ji k'o in dye'e o ngechjo k'u ra 

jñaji, nu jñaji angezeji. pje ra mamaji nujya: 

I. In chju̱'u̱ ye jmu o nujye tee yo jñaa; 

II. Skuama yo mama k'u̷ ngeje ye jmu o d'año nu mama k'u ̷o xipji in jñiñi k'u̷ go 

jñaa; 

III. Skuama nu mama k'u ̷nrezhe ye tee oru̷ nujna, ngekua ra dyonu̷ji jango nejyi 

k'u̷ ra mimi, pe ximi ra mba̱raji jango gue tsaji nujna: ximi, 

IV. Ne jñaa o pekjo ne ra dyonu̷ji, jango angezeji oru̷ nujna. 

Yaxu̷ dyech'a jñanto. Ma nujye arkate o nu kja'a ne b'epji jango onu̷ji pjeko ne ye 

jñiñi a mba̱ra̱ji, ma o mamaji k'u ̷ja̱ o dyoru̷ ne jñiñi jñatrjo, ra mb'ezi tsicha dyecha e 

pa'a ngekua ra nru̷ru̷ nujna, ximi ra ngosu̷ ne consejo yo ñana ye jñiñi jñatrjo. 

Yaxu̷ dyech'a yencho. ra nru̷tu̷ji ye tee yo o dyoru̷ k'u̷ go dyonu̷ji, kjo ja̱ ra tsaji nujya 

ngekua ra dyonuji jango nejyi k'u̷ ra mimi ye jñatrjo, pe ra xiji na joo jango gue tsaji 

nujna. 

JÑAA JYADU̷ DAJA 

JANGO GUE TSAJI NE ONU̷ 

Yaxu̷ dyech'a jñincho. Numa a mamaji k'u̷ ja̱ ra dyonu̷ji jango nejyi k'u̷ ra mimi ye 

jñiñi jñatrjo, ma a mamaji k'u̷ ja̱, ñe pa̱ra̱ji na joo jango gue tsaji nujna, yo kja'a nujna 

b'epji na ra xipji ne jñiñi jñatrjo kjo ngeje ye b'ezo yo angezeji ra juanu̷ji ngekua ra 

mb'osu̷ ye jmuru̷ jñaa yo ñaña ye jñiñi jango gue tsabi nujna b'epji na, nujye b'ezo 



ya pez k'u̷ ra mama o ra ngana d'a xiskuama o daño jango mama k'u̷ angeze o 

juanu̷ji ngekua go tsa ne b'epji na. 

Yaxu dyech'a nzincho. ngekua ra tsaji ne b'epji jango ra dyonu̷ji ne jñiñi jñatrjo, ma 

a gi pa̱ra̱ na joo jango gue tsajyi nujya nujye tee yo kana̱ in jñaa ye jñatrjo ñe ne jñaa 

nu ñana ye jñiñi ra jmuru̷bi na punkju̷ ngekua ra mama jango gue pepjib'i ñe nujya 

pez k'u̷ ra tsaa nujye arkate ñe ye jmu. 

Ma nujye onu ̷ñe ja̱ ra mamaji k'u̷ ra tsaji ye jmuru ̷yo ra mbosu ̷jodu̷ k'u ̷ra nrojo̱ o 

dya ra tsaji nujya, pez k'u ra juanu̷ji d'a b'ezo k'u̷ ra jñanra k'u dya ra mimi wuench'i 

o daño k'u ̷dya ga joo. 

Ma ra dyonu̷ji ñe ra mamaji k'u ̷ ja̱ yeje e jñiñi jñatrjo pez k'u ̷ ra dye̷tre̷ji d'a skuma 

jango ra mama jango gue pepjiji nre daja angezi ngekua ma ra dyonu̷ji ra mb'a̱ra̱ji 

na joo jango gue k'a. 

Yaxu dyote. Ne skuama nu ra mama jango gue pepjiji pez k'u ra mama nujye jñaa: 

I. Ra mba̱ra̱ji ne jñiñi jango tsaja; 

II. Ra mba̱ra̱ji ye arkate ñe ye jmu yo ra tsaa nujna b'epji na ñe jingua ngeje 

angezeji nu ra tsajyi nujya. 

III. Ra mba̱ra̱ji jingua na kjajyi nujya ñe ra dyonu̷ ne jñiñi jñatrjo kjo ne k'u ̷ra tsaji 

nujya, nujya ra dyus̷u̷ji na joo. 

IV. Jango gue tsajyi nujya pez k'u̷ ra mama ye jñatrjo jango nee k'u̷ ra dyonu̷ji ñe 

jango ra tsajyi ma ra mamaji k'u ̷ja̱, ra xiji na joo ñe pjekp ma jñaa ra xiji kjo in 

jñajyi angezeji o jñangich'a; 

V. Ye pa'a ma ra tsajyi nujya; 

 a) ne paa, jango ra tsaji ñe ra mamaji jango ra zu̷u̷nu̷ ne trezi. 

 b) ne paa, jango ra tsaji ñe ra mamaji jango ra zu̷u̷nu̷ ne trezi. 

VI. Nujyo pez k'u̷ ra tsa, ye b'epji ñe pjeko nre daja ra tsa nujyo ra dyonu̷ jango 

ne k'u̷ ra mimi ye jñiñi jñatrjo ñe ma ja̱ nejyi nujya; 

VII. Nujyo ra mama o jango ga kja'a nujya jña na o jango gue tsajyi nujna dyonu ̷

na ma ra mama kj ja̱ nejyi nujya; ximi, 

VIII. Nrezhe nujyo nre yo ne ra tsajyi. 



Nujye jñaa yo mama ye jyaxu̷ III, IV, V, VI, VII ñe VII nujya ra mama ye jñiñi 

jñatrjo, jango ga mama ne jñaa k'u ̷angezeji nejyi k'u̷ ra tsajyi ñe k'u̷ ra dyonu̷ji, 

ximi ra xipjiji na joo jango ga kjaa nujya. nujye jmuru̷ yo ñana nujya pez k'u̷ ra 

tsa'a na joo in b'epji ñe ra jñanra k'u̷ dya ra mimi e wuench'i kja ye jñiñi. 

Yaxu̷ dyote daja. Ma a tsaji ne skuama jango gue pepjiji ne jmuru̷ yo ñana ñe 

e̷te̷ ye jñiñi jñatrjo pez k'u̷ ra mamaji j¿kjo ja̱ ra tsajy nujya.. 

 

JÑAA JYADU̷ YEJE 

NUJYO RA XITSIJI. 

Yaxu̷ dyote yeje. Jango ga mama ne yaxu̷ 19 ñe 20 nujyo ra xitisiji ra tsajyi jango 

ga mama ne skuama nu mama jango gue pepjiji. nujye jñaa yo ra tsaa nujya ra 

ma kja ne jñiñi jango ra mamaji ne paa ñe nu ra zu̷nu̷. 

Yaxu̷ dyote jñii. Ra tsaji k'u̷ ne jñiñi jñatrjo pez k'u̷ ra xiji na joo jango gue tsajyi 

nujya ngekua angezejyi ra mamaji yo nejyi, ximi a kjanu̷ ra mba̱raji yo na joo ñe 

yo dya ga joo kja in jñiñiji, jango ga mama ye jñaa yo ñana nujya, ngekua ra 

juanu̷jyi yo nejyi. 

Yaxu̷ dyote nziyo.  nujye jmuru̷ yo ñana ye jñiñi jñatrj pez k'u̷ ra dyonu ̷ne jñiñi 

Nimaxi jango gue kja'a nujya ma ra dyonu̷ji yo ne ne jñiñi jñatjo, ximi kjo ja̱ nejyi 

nujya pez k'u̷ ra dyusuj̷i d'a skuama. 

Yaxu̷ dyote ts'icha. Nujne jñiñi jñatrjo ra mama kjo ngeje ye tee yo ra unu̷ nrezhe 

nujya ñe ra xipji na joo jango gue k'a nujya ximi ra xipji ye jmuru̷ yo ñana nujya 

kjo ngeje ye b'ezo. 

Yaxu̷ dyote jñanto.  Ne jmuru ̷yo ñana ye jñatrjo pez k'u̷ ra unu ̷nrezhe ngekua 

ra tsajyi na joo nrenzhe nujna b'epji na ximi ra matr'u̷ji ye tee yo ra mb'osu̷ ngekua 

ra ma xipji na joo ne jñiñi jango ga kja'a nujya. 

Yaxu̷ dyote yencho. Ma a nguaru̷ nrezhe nujyo a xiji na jo ne jñiñi jñatrjo, ra 

dye̷tre̷ji d'a skuama jango ra mama: 



I. Pa, jñiñi ñe ma ra zun̷u̷ jango o mb'u̷ru̷ ñe ma o nguaru̷; 

II. Chju̱'u̱ nujye tee o ne jñiñi jango o tsajyi nujna b'epji na jango ga mama ne 

skuama nu o dyonu̷ji , ximi in chju̱'u̱ ye tee yo o jñaa ñe ye tee yo ñana ye 

jñiñi k'u̷ o ma; ximi, 

III. jango gue tsajyi ne onu̷. 

Ne skuama pez k'u ra xonu̷ in chju̱'u̱ ye tee o ne jñiñi, nujye jmuru ̷yo ñana, nujye 

tee yo o mama jango gue tsjyi nujya, ximi ra cheke ye skuma yo ju̱su ̷yo o mamajyi. 

JÑAA JYADU̷ JÑII. 

MA A RA DYONU̷JI. 

Yaxu̷ dyote jñinchjo. Jango ga mama ne yaxu̷ 19 ñe 20 nujyo ra xitisiji ra tsajyi 

jango ga mama ne skuama nu mama jango gue pepjiji. nujye jñaa yo ra tsaa 

nujya ra ma kja ne jñiñi jango ra mamaji ne paa ñe nu ra zu̷nu̷. 

Yaxu̷ dyote nzincho. Ne jmuru̷ nu ñana ye jñiñi, pez k'u̷ ra mb'osu̷ nrezhe 

ngekua ra tsajyi nujna b'epji na ma ra dyonu̷ji pjekjo nejyo. 

Yaxu̷ jñite. Ne jmuru̷ nu ñana ye jñiñi jñatrjo ra mama kjo ja̱ o tsajyi na joo nujya 

jango ga mama ne skuama nu o dye̷tre̷ji  ngekua dya ra mimi e wuench'i kja ne 

jñiñi ximi a kjanu ra nrepejyi nujna b'epji na, dya so̷'o̷ ra mama pje ra tsajyi ma 

dya otu̷ ne jñiñi k'u̷ ra jñaa. 

Yaxu̷ jñite daja.  Ma a nguaru̷ji ne onu̷ ra dyet̷re̷ji d'a skuama jango ra mama ñe 

ra jñu̷su̷ nujya: 

I. Pa'a ñe jango o tsajyi ñe ma o mb'ur̷u ̷ñe ma o nguaru;̷ 

II. Chju̱'u̱ nujye tee o ne jñiñi jango o tsajyi nujna b'epji na jango ga mama ne 

skuama nu o dyonu̷ji , ximi in chju̱'u̱ ye tee yo o jñaa ñe ye tee yo ñana ye 

jñiñi k'u̷ o ma. 

III. Jango gue tsajyi ne onu̷; ximi, 

IV. Nujyo o mama ne jñiñi jñatrjo ma o dyonu̷ji jango nejyi k'u̷ ra mimiji ñe kjo 

o mamaji k'u̷ ja̱, ñe k'u̷ o xipjiji nrezhe. 



Nujna skuama na pez k'u̷ ra jyaxu̷ k'o in chju̱'u̱ ne jmu ne jñiñi jñatrjo ñe ye jmuru̷ yo 

ma tsa nujna b'epji na. 

JÑAA JYADU̷ NZIYO. 

NUJYO O MB'EDYE MA O DYONU̷JI NE JÑIÑI JÑATRJO. 

Yaxu̷ jñite yeje. Nujyo o mb'edye ma o dyonu̷ji ne jñiñi jñatrjo ximi kjo o mamaji k'u ̷

ja̱ mi nejyi nujna, ñe o mba̱raji na joo nrezhe nujya, ra jñusu̷ji jango so̷'o̷ ra xoru̷ ye 

tee kja ne jñiñi, ximi a kjanu̷ ra ma ngosu̷ ne jmuru̷ yo ñana ne jñiñi. 

Yaxu̷ jñite jñii. Ma a nguaru̷ji ne onu̷, ne jmuru̷ electoral nu et̷e̷ ye jñiñi jñatrjo kja ne 

jñiñi Nimaxi ra dye̷tre̷ ne skuama nu jango ra mama k'u̷ ja̱ o tsaji na joo nrezhe nujya, 

k'u ̷ra xoru̷ ne consejo ñe ra mama kjo b'ejmi. 

 

MA RA MBEDYE NUJNA. 

OTR'U̷. Nujna jña na ra ngich'i ma ra mama k'u̷ ja̱ na jotrjo ne consejo. 

YEJE. Ne jmuru̷ Nimaxi ma ra mb'edye nujna jñaa na pez k'u ra dye̷tre̷ kja ne tr'ezi 

nu jango so̷'o̷ ra xoru̷ji nujna ngekua a kjanu̷ ra mb'ara nrezhe ye te. 

JÑII. Tsa'a k'u ̷ra mbedye ne xiskuama na kja ne Periodico Oficial kjea ne Arkate a 

Nimaxi ñe kja ne tr'ezi ne Jmuru̷ Electoral a Nimaxi. 

 

 

 


